
Pou Piblikasyon Imedyat: 21 avril 2012 

GOUVÈNÈ CUOMO ANONSE DEZYÈM KANPAY OPERATION HANG UP POU VIZE CHOFÈ KI DISTRÈ YO 

 

Jodi a, Gouvènè Andrew M. Cuomo te anonse Lapolis Eta New York pral fè yon dezyèm kanpay 

Operation Hang Up kont chofè k ap itilize telefòn selilè yo ap lòt aparèy elektwonik pandan y ap kondi.  

 

Premye kanpay Operation Hang Up la te fèt nan Jou Ferye Thanksgiving (Aksyondgras), lè Lapolis Eta a te 

bay plis pase 800 chofè kontravansyon. Dezyèm pi bon kanpay aplikasyon lalwa a pral kòmanse lendi 23 

avril 2012, epi l ap kontinye jiska dimanch 29 avril 2012. 

 

Gouvènè Cuomo di konsa, “Itilizasyon yon telefòn selilè pandan yon moun ap kondi se yon bagay ki 

ilegal, epi sa mete lòt chofè yo an danje. Apre gwo siksè premye kanpay Operation Hang Up – lè plis 

pase 800 chofè distrè te pran kontravansyon – dezyèm kanpay la pral pèmèt Lapolis Eta a pran mezi 

aplikasyon pou voye yon mesaj klè ba chofè yo: kite zye ou sou wout la ak men ou sou volan an. Mwen 

di Lapolis Eta a ak ofisye lapolis yo mèsi pou fason yo travay di pou toujou ba Nouyòkè yo sekirite.” 

 

Komite Sekirite nan Sikilasyon Gouvènè a finanse “Operation Hang Up” avèk yon Sibvansyon 

Administrasyon Nasyonal pou Sekirite nan Sikilasyon nan Otowout pou Aplike Lalwa kont Moun ki Distrè 

Pandan Y ap Kondi. Sibvansyon an pèmèt Lapolis Eta a konsantre sou resous patwouy sou pwoblèm 

chofè ki distrè pandan y ap kondi, epitou li ogmante sekirite sikilasyon konvansyonèl yo a ak efò pou 

aplikasyon lalwa. Pral gen plizyè seri menm aplikasyon pi sevè k ap fèt alavni.  

 

Sipè‐entandan Lapolis Eta New York, Joseph A. D'Amico, di konsa, “Si ou itilize yon telefòn selilè ki kenbe 

nan men ou, oswa si ou voye tèks pandan w ap kondi, ou ta dwe espere pran yon kontravansyon nan 

men yon Ajan Lapolis Eta New York. Aparèy  elektwonik vin gen plas komen nan lavi nou, men yo pa gen 

plas yo nan men yon chofè. Operation Hang Up se yon efò aplikasyon lalwa detèmine k ap aplike pou 

kontwòl piblik pou endike vyolasyon sa yo konsidere serye, epi yo p ap tolere yo.” 

 

Manm Komisyon Depatman Veyikil‐a‐Motè ak Prezidan Komite Gouvènè a pou Sekirite nan Sikilasyon 

Machin, Barbara J. Fiala, di konsa, “Anba kalite dirijan Gouvènè Cuomo, Eta New York pran devan pou 

batay kont chofè distrè yo. Avèk nouvo lwa kont voye tèks dèyè volan ki anvigè, ak plis efò aplikasyon 

tankou sa a, nou pran lòt mezi pozitif k ap ede edike piblik la, epi k ap chanje konpòtman chofè ki trè 

danjere lè yo distrè dèyè volan machin yo.” 

Direktè Egzekitif Thruway Authority, Thomas J. Madison, di konsa, “Nan peryòd sèt (7) jou a, Lapolis Eta 

a pral pran mezi aplikasyon lalwa pou asire chofè yo kite men yo sou volan machin yo ak zye yo sou 

wout la. Thruway Authority ap kontinye aplike lalwa ki endike itilizasyon telefòn selilè nan men dèyè 

volan machin se yon distraksyon ki danjere ak vrè risk pou sekirite moun sou wout la.” 

 

Gouvènè Cuomo te siyen yon nouvo lwa pou bay jarèt pou aplikasyon lalwa kont moun k ap voye mesaj 

tèks pandan y ap kondi nan mwa jiyè 2011. Lwa a konsidere yon aparèy elektwonik pou aktivite tankou 

voye tèks mesaj pandan w ap kondi kòm yon vyolasyon primè sikilasyon an, sa ki bay lapolis pouvwa pou 

rete chofè yo sèlman poutèt y ap fè aktivite sa a. Answit, sanksyon poutèt ou itilize yon aparèy mobil 

pandan w ap kondi te ogmante ant de (2) pwen ak twa (3) pwen. 

 

Dènye rechèch yo fè montre kijan chofè k ap pale nan telefòn reprezante kat (4) fwa plis chans pou yo fè 

aksidan. Konpòtman chofè sa yo kapab menm bagay ak konpòtman chofè ki sou lè yo depase limit 

legal .08 BAC la. Administrasyon Nasyonal Sekirite nan Sikilasyon Machin sou Otowout endike plis pase 

3.000 ka lanmò ane pase se asosye avèk chofè ki distrè, sa ki rele yon epidemi danjere sou wout  

Lamerik yo. 

